
ЦIумадисезул
           гьаракь

              Ассаламу гIалайкум!

(Голос Цумады)

ЦIумада   Районалъул   Газета   -  Цумадинская   рАйонная  гАзета 

 

21 сентябралда Россиялъул 
президент Владимир Пути-
ница  лъазабуна  Украиналда 
тIобитIулеб  хасаб рагъулаб 
операциялъе мобилизация бай-

бихьизе бугилан. Нахъисебго 
къоялъ районалъул активалъул 
данделъиялда районалъул нух-
малъулев  Шамил ГIумаровас 
бицана жакъасеб къоялъ  нилъер 
улкаялъе бугеб хIинкъиялъул,  

Украиналда тIобитIулеб ха-
саб рагъулаб операциялда 
гIахьаллъизе  Владимир Пу-
тиница цо рахъалъулаб моби-
лизация лъазабун букIиналъул, 
ВатIаналде тIаде ккараб къо 
борхизе нилъ хIадурал рукIине 

ккеялъул. 
КIалъазе вахъарав райо­

налъул рагъулав комиссар  
ХIабиб ХIабибовас лъай-хъвай 
гьабуна   республикаялда мо-

билизация  лъазабиялъул хIа­
къалъулъ  Дагъистаналъул 
рагъулав комиссарасул  прика-
залъулгун ва  гьенире ахIиялъул  
тартибалъулгун.

Активалъул ахиралда  Ша-

мил ГIумаровас  районалъул 
халкъ ахIана  хасаб рагъулаб 
операция тIобитIиялъул  ра-
хъалъ  Россиялъул президента-
сул рахъ кквезе.

КIиго къоялъ военко-
маталда къабул гьарурал   

гIолохъабазул 24 сентябралда 
районалдаса  анцIила цо  чи   
витIана  МахIачхъалаялде  рес­
публикаялъул призывалъулаб 
пункталде.  Рехе ритIилалде 

цере  гIолохъаби къабул гьаруна    
районалъул нухмалъулес. Бараб 
ахIиялда рекъон, ВатIан цIуни 
мурадгун сапаралде  рахъара­
лъухъ  гьес  гIолохъабазе бар-
кала загьир гьабуна, ва  улка-

ялъе хIинкъи ккараб мехалъ, 
цо гIадин киналго къватIире ра­
хъин щивасул борч бугин   абу-
на. 

Гьеб къоялъ бакъанидаса 
хадур гIолохъаби  берцинго 
нухарегIана. 

Рагъде вас тIовитIун рокъое щварай
Къалей йиго данде дун къварилъиялъ,
Лъица щиб бицунеб бичIчIулеб гьечIо,
ЧIобого буго дий тIолго сверухълъи.

Макьилъ гIадин цеве тIамуна тушман,
Дир магIил гаразул квацIи гьабулев,
Гьесде бугеб цциналъ кьуна дий къуват,
Къанщарал рагьана рухIулел берал.

-Бихьиларо, тушман, дуда дир магIу,
МагIу тIун ругьунаб гьечIо Дагъистан,
Дуца гIорхъи бахун чIеларо хIетIе,
ЧIинтIила дур бетIер тIад хIетIеги чIун.

-Дуе нух битIаги, дир хирияв вас,
Дуда цадахъ ругел гьалмагъзабазе,
Нужер ракI бекизе тIеларо магIу,
МагIарул яхI- намус чучизе тоге.

Дур кIудияв инсул тункIикьа рорчIун,
ЧIаго хутIаразул тIанчIийин кколел,
ТIокIал рижугеял гьел бандеровцал,
Бихьизабе гьезда жидерго гIорхъи.

КIудияб Россия щущазабизе
Щун руго гьанже гьел нилъер гIорхъоде,
Гьел гьусун тIамулеб доб Америка
Аллагьас гIодобе буссинабеги.

Дун гIодулей йигин ракIалде ккоге,
РекIелъ мунгун йиго дуй къуват кьолей.
Эбел-ВатIаналде къо ккараб мехалъ,
КъватIив вахъарав мун рокъов лъикI щваги.

Аллагьас цIунаги кив вугониги,
Досул гIадаб къуват гьечIо ракьалда,
Гьесие гурони накаби чIваге,
Гьев рекIелъа араб лахIзат биччаге. 

                                             ПатIимат ХIайдарбегова

(ЦIумада районалъул Лъондодаса Мухlамадов Амирил кагътидаса) 

Гитлерил бандалде данде гьабулеб кIудияб ВатIаналъулаб рагъулъ 
тIоцебесеб къоялдаса нахъе гIахьаллъи гьабуна дица. БахIарчиял советиял 
аскаразул мухъазулъги вукIун дица цIунана цIар рагIарав Ленинил  ша-
гьар, гьединго гIахьаллъи гьабуна шагьаралда аскIоса бидулал фашистал 
нахъе гъеялъулъги ва щущахъ рихизариялъулъги. 

Ленинил шагьар цIунулел бищунго хIинкъи цIикIкIарал къояздаги 
щивав советияв рагъухъанасулго гIадин дирги хьул ва божилъи букIана 
гитлерилаб  Германиялъул чIегIераб гъасидо - Берлиналде щвезе ва гьел-
да тIад бергьенлъиялъул байрахъ чIвазеги. Дир мурад тIубана. Дица 
гIахьаллъи гьабуна Берлиналде гIагарлъухъ гьарурал тарихиял рагъазда, 
гитлерилал   бандал ахирияб куцалда щущахъ риххизариялда. Дида би-
хьана Германиялъул рейхстагалъул рорхатал минабазда тIад щугIаркьелаб 
цIва ва нилъги квартIаги тIад бугеб кIудияб ва бергьенлъиялъулаб совети-
яб байрахъ парпалеб букIараб куц. 

ТIарамагъадиселги гитлерилал бандал щущахъ риххизарун лъугIун 
хадуб  нижеца Дагъистаналъул васаз Берлиналъул бакьулъегIан ругел рор-
хатал рукъзабазул хъахIилал къадазда хъвана «Дагъистаналъул Шамилил  
васал Берлиналда руго» абун. 

                                  «МагIарул большевик» газеталъул 
                                   архивалдаса,  №58. 24 июнь 1944с.

Берлиналъул рукъалъул къеда 

Бихьиларо, тушман, 
дуда дир магIу

Районалда мобилизация байбихьана   
ВатIаналъул ахIи

21 сентябралда Россиялъул 
президент Владимир Путиница 
рагъулаб хъулухъалде гражда-
назул  цо бутIа ахIизе бугилан 
лъазабуралдаса нахъе, цогидал 
бакIаздаго гIадин, нилъер райо-
налдаги  унеб буго гьеб рахъалъ 
хIалтIи. 

ТIоцебесеб кIиго  къоялъ 
щивасул ботIролъ бугеб суал 
букIана повестка щваравщинав 
чи рагъулаб хъулухъалде  ахIизе  
вугищилан абураб. РукIана 
хIужаби  пенсионеразухъе ва хъи-
заналъулал  рахъалъ хасал би-
гьалъаби  ругезухъе повесткаби  
щвеялъулги. 

Гьел ва цогидалги мобили-
зациялда хурхарал суалалгун  
дун дандчIвана  районалъул 
рагъулаб комиссар ХIабиб ХIа
бибовгун.

-ХIабиб ГIалимухIамадович, 
улкаялдаго гIадин, нилъехъги 
байбихьана гражданазул цо бутIа 
рагъулаб хъулухъалде ахIизе (ча-
стичная мобилизация).  Кин  гьеб 
бичIчIулеб?

-Рагъулаб хъулухъалде  кинал-
го гуро ахIулел. ТIоцебесеб иргаял-
да  гьенире ахIулел руго запасалда 
(нахърателалда) ругел ВатIаналъе 
хъулухъ гьабулаго рагъулал  опе-
рациязда гIахьаллъиялъул рахъалъ  
хIалбихьи бугел запасалда ругел  
аскариялги армиялъе хIажатаб  
рагъулаб  махщел бугел гIадамалги. 
Гьенире къваригIарал руго рагъулаб 
техника хIалтIизабизе хIалбихьи 
бугел резервистал-мухъилал солда-
талгун офицерал. Повесткаялда би-

хьизабураб заманалда рекъон гьел 
рачIине ккола бакIалъулаб рагъу-
лаб комиссариаталде.

-Повестка щварав кинавго 
чи уневищха мобилизациялде?

-Унаро. ТIоцебесеб иргаялда  
ине руго рагъулаб хIалбихьи бу-
гел ва армиялда хъулухъ гьабулаго 
рагъулаб хъулухъалда  рукIарал 
танкистал, артиллеристал ва води-
телал. Гьезда гьоркьобги ригьалъул 
гIурхъи чIван буго:

-сержантал, мухъилал солда-
тал-35 сониде рахинчIел; 

-гьитIинал офицерал-50 сони-
де рахинчIел;

-кIудиял офицерал-55 сонил 
ригьалде щвезегIан.

-ГIадамазул кинаб катего-
риялъе бугеб мобилизациялдаса 
нахъчIвай? 

-Президентасул Указалда ре­
къон мобилизациялдаса нахъ­
чIвалел руго: 

-Россиялъул хIукуматалъ 
рихьизарурал  хасал мурадазе  
цIунарал бакIазда хIалтIулел;

-рагъулаб промышленнос­
талъул заводазул хIалтIухъаби;

-рагъулаб хъулухъ гьабизе чор-
хол сахлъи гьечIев чи;

-гьоркьоса къотIичIого, эбел-
инсул, чIужуялъул, росасул,  тIул 
бикьарал  вац-яцалъул, кIодо­
эбелалъул, кIудадал ва васлъун 
(яслъун) гьабураб лъимералда  ва  
тIоцебесеб  группаялъул  инвали-
дасда хадуб  кидагосеб хъулухъ 
гьабулев чи, гьезие хъулухъ  гьаби-
зе  кколев цоги чи гьечIони;

-балугълъиялде рахинчIел ва-
цасда ялъуни яцалда тIад  къайим-
лъи гьабулев (опекун),  законалда 
рекъон гьеб гьабизе данде кколев  
цоги чи гьечIони;

-рагъулаб учеталдаги гьечIел, 
Россиялъул гIурхъи тун къватIир 
гIумру гьабулел гражданал;

-рагъулаб хъулухъ тIубачIел, 
пачалихъияб аккредитация бугеб 
ВУЗазда ва колледжазда цIалулел 
студентал;

-рагъулаб хъулухъалдаса тIу­
ванго гIодов чIарав, 55 сонидаса  
ригьалъ тIаде арав ва чорхол сах-
лъиялда бан рагъулаб учеталдаса 
вахъарав пенсионер;

-кIудияб такъсир гьабун хадуб  
судалъул хIукмуялъ вацIцIадавлъун 
гьавичIев чи;

-16 сон тIубачIеб ункъго ялъу-
ни цIикIкIун лъимер хьихьулев чи;

-лъимер гьабизе 22 анкьил бол-
жалалдаса дагь  гьечIеб   заман бу-
гей чIужу ва   16 сониде бахинчIеб 
лъабго лъимер бугев чи;

-рос гьечIого 8 сонил гIум­
руялде  бахинчIеб ункъо ва гьелда-
са цIикIкIун лъимер бугей ва гьезие 
тарбия кьолей эбел;

-Федерациялъул Советалъул  
членал  ва Пачалихъияб Думаялъул 
депутатал.

Повестка щварав чи гьеб ри­
тIухъ гьабизе уяблъун букIин 
бихьизабулел документалгун 
(оригиналал) вачIине ккола военко-
маталде.

-Ругищ районалда мобили-
циялдаса рорчIизе жигар бахъу-
лел?

-Районалда гьечIо мобилиза-
циялдаса рорчIизе жигар бахъулел  
гIадамал. Руго гIолохъаби  жидеего 
бокьун  хасаб рагъулаб операциял-
де ритIеян рачIаралги. Гьезул цоял 
дуда рихьун ратила  жанахIалъур 
гIодорги чIун.  

-Повестка щварав чи, рагъу
лаб комиссариаталде  вачIинчIо
ни, тамихIалде цIалищ?

ХIисабалде босизе бегьулеб 
гIилла гьечIого рагъулаб комисса-
риаталде вачIинчIев рагъулаб  уче-
талда  вугев чи административияб 
тамихIалде цIала (500-3000 гъурущ 
гIакIа къотIула). 

Рагъулаб хъулухъалъе тIа­
давлъун лъугьула рагъулаб ко-
миссариаталде ахIун хадув ме­
дицинаялъул комиссиялъ сахав 
вукIинги чIезабун, мобилизаци-
ялъулаб комиссиялъул  хIукмуялда  
рекъон  рагъулаб комиссариаталъ 
приказ бахъиндал.

Гьелдаса хадуб рагъулаб хъу-
лухъалде ине    инкар гьабурав  чи 
уголовнияб тамихIалде цIала. 

-Баркала гара-чIвариялъухъ. 

              Заур Бадрудинов

Мобилизация тIобитIизе буго 
законалъул тIалабазда рекъон

 Гара-чIвари

21  сентября  2022г.                       с. Агвали

 Об объявлении мобилизации  

 На основании Указа Президента Российской Федерации 
№647 от 21 сентября 2022 года и Приказа военного комисса-
ра Республики Дагестан №276 от 21 сентября 2022 года с 9 
часов 00 минут 21 сентября 2022 года объявлена частичная 
мобилизация в Цумадинском районе Республики Дагестан,

  ПРИКАЗЫВАЮ:
                                           § 1

 Всем офицерам, прапорщикам, мичманам, сержантам, 
старшинам, солдатам и матросам запаса, проживающим 
постоянно на территории Цумадинского района, имеющим 
мобилизационные предписания или получившим персональ-
ные повестки военного комиссариата Цумадинского муни-
ципального района, явиться в сроки и пункты, указанные в 
персональных повестках, а в случае неполучения персональ-
ных повесток прибыть в сроки и пункты, указанные в моби-
лизационных предписаниях.

Гражданам, пребывающим в запасе, временно прожи-
вающим на территории Цумадинского района, немедленно 
убыть к месту постоянного жительства и прибыть в пункты, 
указанные в мобилизационных предписаниях, а при невоз-
можности - в военный комиссариат по месту состояния на 
воинском учете. 

                                           § 2
 Офицерам, прапорщикам, мичманам, сержантам, стар-

шинам, солдатам и матросам запаса, не имеющим на руках 
мобилизационных предписаний и не получившим повесток, 
выезд за пределы района временно запрещается. 

                                           § 3
 Призываемые в соответствии с § 1 настоящего прика-

за офицеры, прапорщики, мичманы, сержанты, старшины, 
солдаты и матросы запаса при явке по мобилизации обяза-
ны иметь при себе документы и личные вещи, указанные в 
мобилизационных предписаниях и персональных повестках.

                                           § 4
Руководителям организаций независимо от организа-

ционно-правовых форм и форм собственности освободить 
граждан, призываемых в соответствии с § 1 настоящего при-
каза, от работы и службы, произвести с ними полный расчет, 
выплатить им заработную плату и обеспечить их явку в сро-
ки и пункты, указанные в мобилизационных предписаниях 
или персональных повестках.

                                           § 5
Руководителям организаций независимо от организа-

ционно-правовых форм и форм собственности, гражданам 
- владельцам транспортных средств доставить исправные 
автомобильные транспортные средства, дорожно-строитель-
ные, подъемно-транспортные и другие машины и механиз-
мы в сроки и пункты согласно наряду военного комиссариа-
та Цумадинского муниципального района. 

                                           § 6
Граждане РФ, не явившиеся по мобилизации в указан-

ные им сроки и пункты, и руководители организаций неза-
висимо от организационно-правовых форм собственности, а 
также владельцы транспортных средств, не поставившие в 
установленные сроки транспортные средства по наряду во-
енного комиссариата Цумадинского муниципального района 
или препятствующие своевременной явке граждан и постав-
ке транспортных средств по мобилизации, несут ответствен-
ность в соответствии с законодательством Российской Феде-
рации.

                                           § 7
  Настоящий приказ объявить и разъяснить во всех ор-

ганизациях независимо от организационно-правовых форм 
собственности.

                                           § 8
 Привлечь весь личный состав военного комиссариата в 

призывную комиссию по мобилизации для изучения призыв-
ников, а также для вручения повесток по сельским админи-
страциям. 

Военный Комиссар Цумадинского 
Муниципального Района Республики Дагестан
                                                                        Х. Хабибов

ПРИКАЗ

Решением Собрания депутатов сельского поселения 
«село   Гакко» от 16.09.2022 г. № 12 на 28.10.2022 года 
объявлен конкурс по отбору кандидатур на должность главы 
сельского поселения «село   Гакко».

Приём документов от граждан, желающих принять уча-
стие в конкурсе, будет осуществляться в срок до 22.10. 2022 г. 
со дня опубликования настоящего объявления  в газете «Голос 
Цумады» в администрации сельского поселения «село   Гак-
ко» в рабочие дни с 9-00 до 12-00 и с 13-00 до 17-00 часов.

Для участия в конкурсе кандидат представляет лично 
следующие документы:

1. личное заявление на участие в конкурсе;
2. собственноручно заполненную и подписанную анкету 

с приложением фотографий   4 х 5 - (3 шт);
3. паспорт или заменяющий его документ;
4. документы, подтверждающие профессиональное об-

разование, стаж работы и квалификацию (при наличии):
- документ о профессиональном образовании;
- трудовая книжка или иной документ, подтверждающий 

трудовую (служебную) деятельность гражданина;
5. сведения о доходах полученных кандидатом, его 

супругой(супругом), несовершеннолетними детьми, принад-
лежащем им имуществе, вкладах в банках, ценных бумагах.

6. согласие на обработку персональных данных
Также подаются копии всех документов, указанных в 

подпунктах 3 и 4.

В качестве конкурсного задания кандидат представляет 
разработанную им Программу действий, направленную на 
улучшение социально-экономической ситуации в сельском 
поселении.

Программа обязательно должна содержать:
- оценку текущего социально-экономического состояния 

сельского поселения;
-описание основных социально-экономических проблем 

сельского поселения;
- комплекс предлагаемых кандидатом мер, направлен-

ных на улучшение социально-экономического положения и 
решение основных   проблем села; 

Программа подписывается кандидатом и представляется 
в комиссию в день проведения конкурса.

Иные условия и порядок проведения конкурса, формы 
необходимых для участия в конкурсе документов утвержде-
ны решением Собрания депутатов сельского поселения «село   
Гакко» от 08.07.2015 г. №8 «Об утверждении Положения о 
порядке проведения конкурса по отбору кандидатур на долж-
ность главы сельского поселения».

Дополнительную информацию можно получить в отде-
ле внутренней политики и взаимодействия с органами госу-
дарственной власти администрации муниципального района 
«Цумадинский район».

Председатель Собрания депутатов     М. А. Саадуев

 Конкурс

Отбор кандидатур на должность 
главы сельского поселения 

военного комиссара Цумадинского 
муниципального района Республики Дагестан 

Къоло анкьабилеб сентяб­
ралда МахIачхъалаялда Гьудул-
лъиялъул минаялъуб тIобитIана 
Дагъистаналъул руччабазул 
цолъиялъ гIуцIараб  Россиялъул 

армиялъул ва улкаялъул прези-
дент Владимир Путинил рахъ 
ккураб «Эбел-ВатIаналъ ахIи 
балеб буго» абураб ВатIан хи-
ралъиялъул акция.

Гьенир гIахьаллъана Да­
гъистаналъул руччабазул цо­
лъиялъул нухмалъулей Интизар 
Мамутаева, республикаялъул 
миллияб политикаялъул ва ди-
ниял ишазул министр Энрик 
Муслимов, Дагъистаналъул 
Халкъияб Собраниялъул  лъай-
кьеялъул ва гIелмуялъул коми-
теталъул председатель  Еле-
на Павлюченко, Россиялъул 
БахIарчи Энвер Набиев, 
Дагъистаналъул шагьаразулгун 
районазул руччабазул совета-
зул нухмалъулелгун жамгIиял 
хIаракатчагIи, рагъулаб комис-
сариаталъул вакилзаби, студен-
тал ва журналистал.

БетIералда районалъул руч-
чабазул Советалъул нухмалъу­
лей Асият Ибрагьимовагун 
нилъер районалдаса руччабазул 
къокъаялъги гIахьаллъи гьабу-
на гьеб акциялда. 

Данделъиялда ВатIан цIуни­
ялде ахIи бараб кIалъайгун цее 
яхъарай Дагъистаналъул ручча-
базул союзалъул председатель 
Интизар Мамутаевалъ абуна:

-Жакъа улкаялъул цолъи 
цIуниялъе гIоло нилъ гъунки-
зе ккола президент Владимир 
Путинида сверухъ. 1999 со-
налъ Дагъистаналъул халкъаз 
бахIарчилъиялда нахъчIвана 
халкъазда гьоркьосел террори-
стазул къокъаби. Нилъ руччаби-
улбузда тIадаб буго гIадамазе  
ва гIолилазе политикаялъул ра­
хъалъ битIараб бичIчIи кьей. 
Гьал къояз нилъеца МахIачхъала 
тахшагьар гIуцIаралдаса 65 сон 
тIубай кIодо гьабулаго цо-цо 
къватIисел пачалихъазда ругел 
террористазул квербакъиял-
далъун шагьаралъул къватIазде 
рахъана  президентас улкаялда 

лъазабураб цо рахъалъулаб мо-
билизациялде дандечIарал  цо-
цо руччаби. Дагъистаналъул 
бахIарчияб халкъалъул та-
рихалда жаниб жеги гьеди-

наб ничаб ва рогьояб иш ул-
буз гьабун букIинчIо. Нилъер 
анкьумумузул цIар кибго ва 
кидаго тIибитIун букIана жи-
дер лебаллъиялдалъун ва 
бахIарчилъиялдалъун. ГIасра­
баз цIунун руго рекъав Тимур, 

Ираназул шагь Надир гIагараб 
ракьалдаса нахъе къотIиялъул 
халкъиял асарал ва тарихиял 
очеркал. Имам Шамилица ду-
нялалдаго рагIизабуна мугIрул 
халкъалъул бахIарчилъи, КIу­
дияб ВатIанияб рагъул заманал-
да дагъистаниял рахъана Совет 
Союзалъул бахIарзаллъун. Гье-
зул рукIинчIищ улбул, лъудби, 
яцал, лъимал??!! ВатIаналде 
тIаде къо ккараб  мехалъ би-
хьиназда хьолбохъ улбулгун 
яцал-лъудби кидаго хIадур 
рукIине ккола гIагараб ракь 
цIунизе. Улкаялъул президен-
тасул политикаялде гIайибалги 
гIунтIизарун рукIинчIого, хал 
гьабизе ккола нацистаз ва тер-

рористаз хIалае Украинаги 
ккун нилъер пачалихъ биххизе 
бахъулеб жигаралде. ГIорхъоде 
щун НАТОялъул яргъилал къу-
ваталги лъун, нилъее хIинкъаби 
кьезе гьел лъугьунел рукIин 
бичIчIизе ккола. Амма гьезда 
кIочон буго нилъ бергьине ру-
гьунал рукIин ва гьаб иргаял-
даги нилъеца жидее нахъчIвай 
гьабулеблъи. Дагъистаналъул 
руччабазул союзалъ улбул ва 
яцал ахIулел руго халкъалда 
гьоркьоб бичIчIикьеялъулаб 
хIалтIи гьабизе ва гIолилазул 
ВатIан  цIуниялде гъира-шавкъ 
борхизабизе»,-ян.

 Гьединалго ВатIан  бокьизе 
ва цIунизе, Россиялъул прези-
дентасул рахъ кквезе ахIи барал 
кIалъаял гьаруна Энрик Мус-
лимовас, Елена Павлюченкоца, 
Энвер Набиевас, шагьаразулгун 
районазул руччабазул советазул 
нухмалъулез. 

Украиналда тIобитIулеб 
хасаб рагъулаб операцияги 
лъугIун, ракълилаб гIумруялде 
халкъ буссиналде хьул лъуна 
гьез киназго.

Данделъиялъе хасаб бер-

цинлъи кьуна улкаялъул ва 
республикаялъул байрахъалгун 
цере рахъарал гIолилазул ва 
школлъималазул церерахъиназ.

Улкаялда лъазабураб мо-
билизациялда хурхун Росси-
ялъул руччабазул союзалъул 
нухмалъулей Екатерина Лахо-
валъ гьабураб хитIаб гIенеккун 
хадуб, данделъараз рагIи кьуна 
бакI-бакIазда халкъалъе би­
чIчIикьеялъулаб хIалтIи гIу­
цIизе  ва гIун бачIунеб гIелалъе 
патриотикияб тарбия кьеялда 
тIадчIей гьабизе.

         
        Зульфия Сажидова

Дун гьаб дунялалда 
Рекъел бокьаразда гьорлъ 
Мухъилъ хIуби кинниги, 
Вахъун чIарав чи вуго. 

Амма дун толев гьечIо, 
Кодоб ракълил байрахъгун, 
Сверухъ ругел шайтIабаз
БитIараб нух ккун ине. 

ТIубан къосун ккелалде, 
Бокьун буго къвакIизе. 
ШайтIабазул боялде 
Жал чIолеб бакI бицине.

Дун Россия бокьулев 
ВатIан хирияв инсан. 
Дунялалда тIад цоги 
ГьечIо гьединаб улка.

ГьитIиназе эменлъун 
КIудиязул хIурматгун 
Дандиязе вац гIадин, 
Хьвадулеб улка буго. 

Мискиназе рахIмуяб, 
Мадугьалихъ рекъараб, 
КъваригIаразе кумек 
Нахъ къачIого гьабулеб. 

Цоги гьединаб улка 
Дида бихьулеб гьечIо. 
Батани, лъалез бице 
Дидаги лъан букIине. 

Аваданаб Россия 
ЦIунизе ярагъ борче! 
ХIинкъуге, нахъе къаге, 
ХIинкъарав кIицIул холин. 

Шамилил къвакIиялъул 
Ирсилалин нилъ кколел 
Дагъистаналъе рогьо 
Биччазе рекъон гьечIин. 

Митингазде руччаби 
КъватIир рахъине ккани,
Бихьинал кир ун ругел 
КъвакIараб улкаялъул?! 

Расул хабалъ чIеларин 
ХIинкъун вуго дун жакъа, 
ГIумруялъ гьес реццарал 
Васаз тохлъи биччани.      

      МухIамад Коратов
          

Аваданаб Россия

Мадугьалихъ гважул хIапдей къотIизе,
Къай черхалда рачел, магIарул васал!
МугIрузде щвечIого,  Гитлерил  хвенех
Хвезабун лъугьинчIин  нилъер халкъалда.

Москва бихьулелъуй щварав пакъирас
Къел ракьан бищанин хвезе вегизе.
Бендер кIодо гьавун, кIалдиб полоп бан,
Зеленский вуго зани цIехолев.

Микьго соналъ тIаде гIарадаги бан,
ГIужие гъуразул бицунеб гьечIо.
Бендер цIукIаясе памятникал рай
Рогьо-нич гурилан рикIкIунеб  буго.

Оккупанталилан квешаб цIарги лъун,
ТIолго Европаялъ какулел руго.
Коммунизмаялде нух къан лъугьиндал,
КъваригIана  дозий нилъер нартгин газ.

Нилъер хIал бихьичIев чиго хутIичIо
Чангияца тана  ахир  т1ажу гъоркь.
ТIуризе гIемерав  мун кколарелъул,
Какий чуриялда вукIа «гIурччинав».

ГIарадаби кьолев  Байданил вацгIал,
Пушкаби ритIулев Макронил гьобол,
Нилъер умумузде кьвагьарал танкал
Кьолел ругин немцаз хех тIаде ваха.

Херал руччабазда нахъаги вахчун,
КидаллъагIан, гьалмагъ, кьвагьдезе вугев?
Кьварарал васалги постаментазда 
ЦохIониги течIин щибдай дур ккела?

                                                    ЖабрагIил  Халидов  

Къай черхалда рачел, магIарул васал!

Эбел-ВатIаналъ ахIи балеб буго

ВатIан хиралъиялъул 
акция тIобитIана

Бухари тIагъразда тIаде къо ккедал,
Рачел къана нилъер кьвакIарал ясаз.
Хириял васаца хвалчен борхидал,
Пурцил гIоркьал ккуна мугIрул руччабаз.
 

Ярагъ борчаразул, чу рекIаразул
Хвалчадул балалъул бегIерлъиялда,
Гьаб нилъер ракьалда бокьараб мехалъ
Васасул бакIалда хIадур чIолин яс.
                            Машидат Гъайирбекова

ЦIуне, Аллагь, Дагъистан
Ахир заманаялда
Загьирлъулел питнаби
ТIаде-тIаде цIикIкIиндал
ЦIуне, Аллагь, Дагъистан!

Имамзаби машгьураб,
Щайихзаби камилаб,
Кибго цIар тIибитIараб
ЦIуне, Аллагь, Дагъистан!

Мадрасаби гIуниги,
ГIассилъаби лъугIичIеб,
ГIасраби цIилъулелъул 
ЦIуне, Аллагь, Дагъистан!

МугIрузда харабазул
Харбил рагIи гъваридаб,
Хваразул асс цIунараб
ЦIуне, Аллагь, Дагъистан!

Гьегьал миллатчагIаца
Миллат гуккиялдаса,
Миллатазул цIвабзазда
ЦIуне, Аллагь, Дагъистан!

Алжаналъул ракьилан
Ракьалда цIар рагIараб,
ЦIудул роржен берцинаб
ЦIуне, Аллагь, Дагъистан!

Цо-цо «цIиял» бахIарзал
ХIалихьалъун кканиги,
Цо Дуда хIал кIолелъул,
ХIал кIун цIуне Дагъистан!
          
            МухIамад ХIамзаев



Гьал къояз ТIиссиса маш-
гьурав гугарухъан, дунялалъул 
ва Европаялъул чемпион 
ГIабасхIажи МухIамадов мус­
тахIикълъана эркенаб гугари-
ялъул рахъалъ Россиялъул спор-
талъул  мустахIикъав мастер 
абураб тIадегIанаб цIаралъе.

Гьеб борхалъиялде вахине 
гьес нахъа тана халатаб нух. 
Бергьенлъабазул  хIасил кко-
ла щибаб къоялъ тIадчIун гьа-
рурал ругьунлъаби, жиндирго 
черх лъадари ва таваккал ку-
цай.  ГIабасхIажил бищун ас-
лияб анищ ккола Олимпиялъул 
хIаязда гIахьаллъи ва меседил 
медалгун ВатIаналде вуссин.

Районалъул гIолилаз, 
спортсменаз ва спорт бокьу-
лез ракI-ракIалъ баркулеб буго 
гьесда тIадегIанаб цIар щвей.

Гьарулеб буго ГIабасхIажие 
чорхое щулияб сахлъи, хъи-
заналъулаб талихI ва икъбал, 
божилъи гьабулеб буго гьев  
Олимпиялъул тIогьиве вахун 
вихьиялда.

ТIалхIат ГIабдулбасиров

 Спорт

Результаты победного тура 

Итоговая  турнирная  таблица

   №       Команда                          И       В       Н     П         Г         РГ      О

     1.      Эчеда                               17      12       2       3      79-38     41      38

Недавно завершился очередной турнир Цумадин-
ской футбольной лиги, который проходил с 14 мая по 
24 сентября. 

В лиге участвовали 18 команд из сельских  посе-

лений района, в этом году количество команд увели-
чилось (прошлом году участвовало 16 команд). В этом 
году таблица была настолько плотная, что развязка и 
интрига сохранилась вплоть до конца последнего тура, 
где за первое место претендовали 3 команды, а за при-
зовые места- 6 команд. 

Основными матчами последнего тура, где решался 
исход чемпионата, были встречи команд Кочали - Эче-
да и Нижнее Гаквари -Гигатли-Урух.

На момент этой встречи Нижнегакваринская ко-
манда  лидировала в таблице 37 очками наравне с  ко-
мандой Кочали,  Эчединская команда занимала 3-е ме-
сто  с 35очками, а команда  «Гигатли-Урух»  - четвертое 
место с 35 очками.

В первом матче в очень зрелищной игре команда 
«Кочали»  уступила команде «Эчеда» со счетом 1:2. 

Дальше команде «Эчеда» надо было ожидать ис-
хода матча между командами «Гигатли-Урух» - «Ниж-

нее Гаквари». Матч завершился победой  команды 
«Гигатли-Урух» со счетом 4:1, и как итог, добив себе  
2-е место, обеспечили команде «Эчеда» чемпионство 
в Цумадинской футбольной лиге, 3-е место заняла ко-
манда «Кочали» .

Победителя и призеров наградили медалями и 
кубками. Индивидуальные награды забрали лучший 
вратарь Абдусаламов Алиасхаб (Эчеда), лучший за-
щитник Расулов Расул (Тисси-Ахитли), лучший на-
падающий  Саадуев Магомед (Гигатли-Урух), лучший 
игрок   Магомедов Муртузали (Тисси-Ахитли) .

    Магомед Омаров, президент Цумадинской                        
футбольной  лиги

                                 Цумадинская футбольная лига завершила сезон
                            Команда  «Эчеда»  - триумфатор  сезона

Гьал къояз Каспийскиялда тIобитIана дунялалъул ункъцIул 
чемпион, Монреалалъул Олимпиялъул хIаязул чемпион Вла-
димир Немин ракIалде щвеялъе ветераназда гьоркьоб эркенаб 
гугариялъул рахъалъ Россиялъул чемпионат.

ГIали ГIалиевасул цIаралда бугеб спортивияб кIалгIаялда  дан-

Ветеранал  Россиялъул  чемпионал 
делъана  цIар рагIарал  гуга-
рухъаби-ветеранал.

Жиде-жидер цIайиязда 
Россиялъул чемпионаллъун 
рахъана ва меседил медала-
зул бетIергьабилъун рахъана 
нилъер районалъул лъимала-
зулгун гIолилазул спортивияб 
школалъул директор ХIайбула  
НурхIажиев, Акнадаса ХIасан 
Жамалов ва Агъвалиса ГIаб­
дурашид Багьавдинов.

ГIарцулал медалал щва-
на Хъварщиса ГIалигъалбацI 
ШагIбановасе ва нилъер цIар 
рагIарав ветеран,  чанцIулго ду-
нялалъул ва Россиялъул  чемпи-
онлъун вахъарав, Олимпиялъул 
чемпион  Лъондодаса МухIамад 
Бадрудиновасе.

Районалъул гIолохъабаз 
баркулел руго гьезда щварал 
бергьенлъаби!

         Шамил Бадрудинов

Россиялъул спорталъул 
мустахIикъав мастер


